He rauemi aromatawai ā-roto Te Reo Rangatira 2.9B v1 mō te Paerewa Paetae 91785
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 91785: Te whakahāngai i ngā kōrero o nehe ki te ao hou hei kōrero ōhia 
Te Kaupapa Ako: Te Reo Rangatira 2.9B v1
Te Ingoa o te Rauemi: Whakamanatia a onamata, hei whakarite mō anamata!
Whiwhinga: 3
Tohutohu mā te Ākonga
Te Horopaki
He mahi tēnei e kitea mai ai tōu nā kaha ki te ōhia, ki te whakariterite whakaaro 
me te whakaputa kōrero mō te kaupapa mātuatua o te aromatawai, arā, ko te whakahāngai i ngā kōrero o nehe ki te ao hou. 

Māu anō ngā mahi e rangahau, ā, mā āu kohinga kōrero tō kauhau e whakatinana.

Ka aromatawaihia koe i runga i te kounga o te reo, tō kaha ki te whakaraupapa whakaaro, me te whakahāngai i ngā kōrero o nehe ki te ao hou.

Hei Mahi
Ka tiro atu ki ngā kōrero o Māhinaarangi rātou ko Tūrongo, ko Whatihua, ā, ka āta wānangahia ngā kaupapa matū.  Ka tiro ki ngā kaupapa, ki ngā ariā matua o te pūrākau hei tūāpapa mō te mahi nei.  He whakataurite i ngā āhuatanga ōrite, i ngā āhuatanga rerekē i waenganui i te pūrākau mō Māhinaarangi rāua ko Tūrongo rānei, mō Whatihua rāua ko Tūrongo rānei, me tētahi kiriata o nāianei. 

1 Ka whakanōhia ngā ākonga ki te taiwhanga.

2 Ka hoatu ki te ākonga tuatahi (tērā i whakaritea māna e tīmata) te kaupapa matua, arā he kaupapa nō tētahi kiriata o nāianei, e pai ai tana whakahāngai i ngā kōrero o nehe ki te ao hou. 

3 Ka tukuna te ākonga ki tētahi rūma motuhake kia whakariterite ia i ōna whakaaro.

4 Ka pau te rima meneti, ka haere te ākonga ki te rūma aromatawai ki reira whakapuaki ai i tana kōrero ōhia.

5 Me toru ki te rima meneti te roa o te tū. Kia kaua e iti iho i te toru meneti, kia kaua e nui ake i te rima. 

6 Ka puta mai te ākonga i te rūma whakariterite whakaaro, ka tukuna tētahi atu ākonga ki taua rūma anō, whakariterite ai i ōna whakaaro.
7 Hei te mutunga o te kōrero ōhia, pātaihia ngā ākonga mō ngā kaupapa matua i kōrerohia.

8 Ka pēnei ngā whakahaere mō ngā ākonga katoa.

9 Ka mau ki te mīhini hopu kiriata/kāmera.
Ngā Rauemi
· He pepa māherehere, he pene anō hoki.

· Ngā pūrākau nō te ao o nehe: ‘Ko Turongo rāua ko Māhinaarangi’; ‘Ko Tūrongo rāua ko Whatihua’. 

· Ngā pūrākau, ngā kiriata nō te ao hou nei.
Mōhiohio Āpiti
Mā te ākonga anahe tana kōrero e whakariterite.

Me āta tirotiro te taka o te wā kia rite ai ngā tikanga mō ia ākonga, mō ia ākonga.

Mā tētahi atu tangata tika ngā ākonga e tiaki ki te rūma whakariterite me ērā atu ākonga ki te taiwhanga.

E whakaaetia ana kia aro atu ngā ākonga ki ā rātou mahi rangahau i waho atu i ngā akoranga reo, ki te kāinga, ki whea ake rānei.

